
Uvodna riječ  

Godinu za nama obilježio je značajan jubilej – 25 godina rada Helsinškog parlamenta građana BL. Bila je to 
odlična prilika da se prisjetimo, ne samo svih stvari koje smo napravili, a toga je zaista bilo mnogo, nego i da 
okupimo ljude koji su učestovali u stvaranju i radu organizacije. 

25-godišnjicu smo obilježili „radno“ i svečano, u Domu omladine u Banjaluci, 3. septembra 2021. Na panelu 
„Uloga organizacija civilnog društva u procesu kreiranja promjena“ koji smo organizovali, željeli smo da kritički 
progovorimo o tome koliko su organizacije civilnog društva zaista doprinijele transformaciji društva i 
poboljšanju položaja različitih ranjivih i marginalizovanih grupa u čije ime rade i djeluju. O tome smo 
diskutovali sa Srđanom Blagovčaninom (Transparency International BiH), Eminom Bošnjak (Sarajevski otvoreni 
centar), Aleksandrom Popovim (Centar za regionalizam u Novom Sadu) i Miralemom Tursinovićem (Omladinski 
Resursni Centar Tuzla).  

Nakon panela uslijedio je svečani dio sa kratkim podsjećanjima na neka od najznačajnijih postignuća 
organizacije i osvrtima Lidije i Miodraga Živanovića i Vehida Šehića na osnivanje i početke rada udruženja.  

Pandemija korona virusa spriječila je neke od naših dragih saradnika/ca i prijatelja/ica iz inostranstva da dođu 
u Banjaluku, ali ne i Bernarda Dreanoa koji je iz Pariza potegnuo da bi te večeri bio sa nama. 

Ovom prilikom svima se još jednom zahvaljujemo što su svojim dolaskom uveličali obilježavanje našeg jubileja, 
ali i svima koji su nam poslali rođendanske čestitke i poruke, od kojih neke i ovdje prenosimo:  

Vaša organizacija je važna iz toliko razloga. Odvažna ste i inovativna organizacija kojoj nije bilo bitno da se 
nekom svidi, nego da je poštuju zbog onog za šta se zalaže. Nadam se da ste pogledali sve što ste postigli 
tokom godina. A to je MNOGO! Slavite svaku malu i veliku pobjedu! Nadam se da ćete imati divnu proslavu! 
Eva Zillen,  jedna od žena koja je pokrenula Fondaciju Kvinna till Kvinna u kojoj i danas radi.  
 
Čestitam vrijednom timu HPG-a BL na izuzetnih 25 godina izgradnje humanijeg društva u Bosni i Hercegovini! 
Vi ste svakako ostavili rezultate u zajednici da ‘'govore'' o vama. Dio ste istorije Banjaluke, njenih vrijednosti, 
koja je bogatija za tu jedinstvenu notu koju je HPG BL dao i svom gradu i građanima. Svakako mi je bila čast 
sarađivati s vama. 
Gospova Rađen Radić, Savez udruženja za pomoć mentalno nedovoljno razvijenim licima MeNeRaLi  

 
Svaka čast na ustrajnosti svih ovih godina! Rado bih da nema potrebe da postoji organizacija poput Helsinškog, 
ali tako nam je pao grah i sretna sam da vas imamo :)  
Jelena Berković, GONG, Hrvatska  
 
Čestitke na 25. godina postojanja i rada. Trebalo je sve to izgurati uz mnoštvo izazova, a to se može samo 
iskrenom predanošću, radom i odličnim timom!  
Anđela Pepić, doktorantkinja na Fakultetu političkih nauka Univerziteta u Banjoj Luci  
 

 
Sretna vam od srca godišnjica! Četvrtinu veka ste korektiv ovom društvu - svetiljka (njegoševska luča) etička, 
profesionalna, avangardna i ljudska. Rešavate, predlažete i zakuhavate. Meni ste sigurno najvažnija i najdraža 
organizacija civilnog društva!  
 
Jasmina Čaušević, feministica, aktivistica, magistrica Rodnih studija u Sarajevu 

 



 

 

 

 



O NAMA  

Helsinški parlament građana (HPG) Banja Luka je registrovan 16. avgusta 1996. godine kao lokalna nevladina 
organizacija u Republici Srpskoj/Bosni i Hercegovini. Od tog vremena HPG Banja Luka je aktivno uključen u 
promociju, jačanje i povezivanje civilnih inicijativa na lokalnom i regionalnom nivou i radi na pomirenju i 
osnaživanju marginalizovanih društvenih grupa za političko djelovanje.  

Naša misija: Helsinški parlament građana Banja Luka je organizacija koja podržava i stimuliše autonomnost, 
ravnopravnost i slobodu svih građana i građanki pokretanjem i podržavanjem različitih demokratskih i 
mirovnih inicijativa i uključivanjem marginalizovanih društvenih grupa u demokratske procese. 

Naša vizija: Društvo jednakih mogućnosti za sve 

 

Prioriteti djelovanja Helsinškog parlamenta građana Banja Luka:  

• Osnaživanje marginalizovanih grupa, posebno žena, mladih i manjinskih grupa, za političko djelovanje i 
unapređenje svog položaja u društvu, 

• Uticaj na institucije vlasti u Bosni i Hercegovini radi unapređenja zakona i javnih politika prema ovim 
grupama, 

• Povećanje zastupljenosti i bolja prezentacija žena, mladih i manjina u medijima, 

• Jačanje svijesti građana i građanki u Bosni i Hercegovini o diskriminaciji marginalizovanih grupa i 
mehanizmima zaštite njihovih prava,  

• Jačanje saradnje sa drugim organizacijama i institucijama u Bosni i Hercegovini, ali i na međunarodnom 
nivou, 

• Približavanje obrazovnih programa, literature, znanja i vještina u vezi sa izgradnjom mira, razvojem civilnog 
društva i ljudskim pravima građanima i građankama BiH, 

• Kontinuirano usavršavanje osoblja Helsinškog parlamenta građana Banja Luka i rad na održivosti 
organizacije. 

HPG Banja Luka je u 2021. godini provodio svoje aktivnosti u četiri programska područja: 

o Jačanje civilnog društva i transformacija javne vlasti u servis građana/ki 

o Zalaganje za rodnu jednakost  

o Kultura dijaloga i izgradnja povjerenja u društvu  

o Jačanje kapaciteta organizacije  

Edukativni programi – HPG Banja Luka okuplja trenerice i trenere koji za potrebe naše i drugih organizacija 
vode obuke iz oblasti: jačanja kapaciteta nevladinih organizacija (strateško planiranje, fundraising, kampanja, 
odnosi sa javnošću...), nenasilne komunikacije, rješavanja sukoba, ljudskih prava i ravnopravnosti polova. Na 
ovaj način HPG Banja Luka promoviše svoje ciljeve i politiku i drugim društvenim grupama koje nisu direktno 
obuhvaćene projektima, a doprinosi i finansijskoj održivosti organizacije. 

 

 

 

 

 



Programsko područje:  

Jačanje civilnog društva i transformacija javne vlasti u servis građana 

Ciljevi ovog programskog područja su izgradnja civilnog društva i jačanje demokratije kroz podizanje svijesti 
građana o demokratskim principima i procesima, ohrabrivanje građana/ki da pokreću različite inicijative i 
učestvuju u donošenju odluka na svim nivoima vlasti. Kroz različite aktivnosti u okviru ovog programskog 
područja nastojimo uspostaviti što bolju saradnju između građana/ki i institucija vlasti.  

U okviru programskog područja u 2021. godini radili smo na projektima: „Podrška građanskom aktivizmu“,  
„Zajednice različitih, ali ravnopravnih građana“ i "Orodnjavanje organizacija civilnog društva". 

 

PODRŠKA GRAĐANSKOM AKTIVIZMU    

Zahvaljujući francuskoj organizaciji CCFD – Terre solidaire i u 2021. godini bili smo u mogućnosti podržati 
različite akcije i inicijative organizacija civilnog društva u Bosni i Hercegovini, te nastaviti raditi na 
uspostavljanju regionalne novinarske nagrade „Srđan Aleksić“.  
 
Tako smo podržali organizaciju još jednog kulturno-aktivističkog događaja na „Građi“, improvizovanom i 
jedinom igralištu u banjalučkom naselju Centar 1, u kojem i dalje traje borba stanara/ki da se ovo igralište ne 
pretvori u parking i da dobije izgled kakav je obećan. Sredinom avgusta je na “Građi” organizovan Graffiti Jam 
party u okviru kojeg su upriličene različite radionice za djecu i oslikani zidovi igrališta.  
 

 
Sadnja drveća u parku Mladen Stojanović, Banjaluka, 6. decembar 2021. 

 

Simboličnom sadnjom šest stabala u parku Mladen Stojanović podržali smo obilježavanje 16 dana aktivizma u 
Banjaluci, kao i aktivnosti koje se realizuju u sklopu inicijative „100 žena – 100 ulica“. 
Pored toga, podržali smo obilježavanje još jednog Međunarodnog dana borbe protiv homofobije, bifobije, 
interfobije i transfobije (IDAHOBIT) u Banjaluci, kao i dvodnevni program obilježavanja 77-godišnjice od 
oslobođenja Stoca od fašizma i domaćih kvislinških snaga. U okviru programa u Stocu održano je niz događaja: 
predstava „San o slobodi“, otvaranje ‘Plaže mladih’ na vodopadu Provalije, koju je grupa mladih Stočanki 
restaurirala i vratila u život, komemorativni marš, koncert gudačkog kvarteta SA Sinfonietta na zapuštenoj 
autobusnoj stanici u Stocu kojim se željela osvijetliti veza između društvene nebrige, zapuštanja javnih 



prostora, mjesta sjećanja, istorijskog fašizma i neofašističkih tendencija u Stocu i državi, kao i izložba pod 
nazivom „A0H1L9IMB4“ koja na audio-vizualni način obrađuje sadržaje iz usmenih istorija Stočana. 
Iz projekta je finansiran i dio svečane dodjele novinarske nagrade „Srđan Aleksić“, kao i nagrade koje je dobilo 
pet novinara i novinarki iz Bosne i Hercegovine za profesionalno izvještavanje o različitim marginalizovanim 
grupama u našem društvu i afirmaciju društveno odgovornog novinarstva.  

 
 

ZAJEDNICE RAZLIČITIH, ALI RAVNOPRAVNIH GRAĐANA - RAVNOPRAVNO RAZLIČITI 

 

 

Završna konferencija „Ravnopravno različiti”, Sarajevo,  7. septembar 2021. 

 

Krajem oktobra 2021. završen je trogodišnji projekak „Zajednice različitih, ali ravnopravnih građana“, koji su 
zajednički realizovali Organizacija amputiraca “UDAS”, kao nositelj projekta, i Helsinški parlament građana 
Banja Luka i Udruženje građana ”Nešto Više”, kao partneri. Cilj projekta je bio postići veći nivo uključenosti 
organizacija civilnog društva u procese evropskih integracija i donošenja odluka u BIH, sa fokusom na osnovna 
prava, socijalnu uključenost i suzbijanje diskriminacije osoba s invaliditetom.  

Posebno se radilo na jačanju kapaciteta dvije mreže organizacija osoba sa invaliditetom - Mreže preživjelih od 
mina i neformalne Mreže žena s invaliditetom, za praćenje i izvještavanje o procesu pridruživanja Bosne i 
Hercegovine Evropskoj uniji, za zagovaranje boljeg zakonskog okvira koji se tiče prava osoba sa invaliditetom, 
te u pogledu organizovanja grupa vršnjačke podrške i značajnijeg učešća u lokalnim procesima donošenja 
odluka. 

Na osnovu pet analiza koje su radili monitoring timovi, koje su većinski činile osobe sa invaliditetom, 
napravljeno je 20 zagovaračkih dokumenata koji su upućeni na relevantne adrese. Dokumenti sadrže 
konkretne prijedloge i preporuke šta je potrebno raditi kako bi se unaprijedio položaj OSI u društvu, 



prvenstveno njihov pristup informacijama na javnim servisima i web stranicama institucija vlasti, pristup 
zdravlju, izbornom pravu i nezavisnom životu u zajednici.  

Jedan segment projekta ticao se jačanja inkluzivnost drugih organizacija civilnog društva koje nisu prvenstveno 
organizacije osoba s invaliditetom i zagovaranja da se u pet jedinica lokalne samouprave uvede savjetodavna 
pozicija za osobe za invaliditetom koje bi pomagale i usmjeravale lokalne vlasti šta da uvrste i na šta da obrate 
pažnju kada kreiraju i usvajaju lokalni planovi i strategije, a tiče se ostvarivanja prava OSI. Savjetodavna tijela, 
odnosno savjetnici/ce za pitanja OSI, uspostavljena su u Tuzli, Trebinju i Sarajevu.  

U okviru projekta organizovano je i više zagovaračkih kampanja, a više o svemu što je rađeno možete pronaći 
na: https://ravnopravnorazliciti.org/ 

 

 

ORODNJAVANJE ORGANIZACIJA CIVILNOG DRUŠTVA  

Osnovni cilj ovog projekta je bio unapređenje znanja organizacija civilnog društva u Banjoj Luci o  pravcima i 
metodama kako uspješno integrisati rodnu komponentu i principe rodne ravnopravnosti u svoje interne 
politike, strategije i projekte. 
 
Kao osnovu za cijeli projekat kreirali smo i objavili publikaciju „Rodna ravnopravnost je važna za sve – Kratki 
vodič za urodnjavanje organizacija civilnog društva“. Vodič daje odgovore na pitanja: kako uključiti rodnu 
komponentu u projekte, kako analizirati da li i na koji način projektne aktivnosti utiču na žene i muškarce, 
zašto je važno da OCD u svoje strukture i dokumente uključe rodne principe, itd. Ova publikacija je bila alat za 
pripremu dvije radionice (osnovna i napredna radionica) o strategijama, metodama i značaju uključivanja 
rodne komponente u sve aspekte aktivnosti i rada OCD. 
 

 
Radionica „Zašto je rodna ravnopravnost važna za sve?“, 6. oktobar 2021, Banja Luka 

 

 
Kroz dvije radionice 47 predstavnika i predstavnica OCD iz 19 banjalučkih organizacija (omladinske organizacije, 
organizacije osoba sa invaliditetom, ženske OCD, neformalne grupe, organizacije za ljudska prava) imalo je 
priliku da se upozna sa osnovama rodne ravnopravnosti i načinima inkorporiranja rodne komponente u sve 
aspekate rada OCD.  

https://ravnopravnorazliciti.org/


Takođe, organizovali smo „Doručak s novinarkama i novinarima“ s ciljem da uspostavimo nove i održavamo 
postojeće dobre odnose sa medijskim kućama i novinarkama i novinarima, te da zajedno problematizujemo ili 
aktuelizujemo određene teme. Tema ovog Doručka je bio razgovor o alatima za sprečavanje rodno zasnovanog 
nasilja nad ženama i za unapređenje rodne ravnopravnosti. Specifično, govorilo smo o Stubu srama, 
Smjernicama za prevenciju seksualnog i rodno zasnovanog uznemiravanja i Vodiču za urodnjavanje organizacija 
civilnog društva. Razmjenom iskustava i razgovorom sa 10 novinarki i novinara o politikama i praksama medija, 
došli smo do zaključka da je korištenje rodno senzitivnog jezika izuzetno važno za vidljivost žena i unapređenje 
rodne ravnopravnosti u društvu, te da bi svako od prisutnih, u onoj mjeri u kojoj je to izvodljivo, trebao usvojiti i 
primjenjivati prakse urodnjavanja navedene u Vodiču. 
 

 
Doručak sa novinarima i novinarkama, 27. oktobar 2021, Banja Luka  

 

Vodič, kao i primjeri dobre prakse, već postojeći alati i inicijative za unapređenje rodne ravnopravnosti, „Stub 
srama“ kao način izvještavanja o seksističkom govoru javnih ličnosti i Smjernice za prevenciju rodno 
zasnovanog uznemiravanje, promovisani su i putem društvenih mreža, što je omogućilo da informacije o 
projektnim aktivnostima dođu do više od 300 000 osoba u BiH. 
U cilju informisanja što većeg broja organizacija civilnog društva u BiH o potrebi i važnosti orodnjavnaja svih 
segmenata rada OCD (internih i eksternih), Vodič je poslan na adrese 60 organizacija širom BiH. 
Ovim projektom smo otvorili veoma važnu oblast kojom se većina organizacija nije do sada bavila – 
urodnjavanje projekata, programa, struktura i internih dokumenta unutar samih organizacija što su prepoznali 
i učesnici i učesnice: „Osvijestila sam koliko toga uzimamo ”zdravo za gotovo” i koliko je važno da se tema 
urodnjavanja OCD-a osvijesti, treba o njoj pričati, te je unijeti u organizacijske akte.” 
Projekat „Urodnjavanje organizacija civilnog društva“ se realizovao od maja do oktobra 2021. godine uz 
podršku Fondacije Heinrich Boll.  

 

 

 

 

 



Programsko područje:  

Kultura dijaloga i izgradnja povjerenja u društvu  

Od momenta osnivanja, HPG Banja Luka radi na pomirenju kroz aktivno uključivanje u promociju povjerenja i 
jačanje i povezivanje mirovnih inicijativa na lokalnom i regionalnom nivou. Cilj ovog programskog područja je 
rad na izgradnji mira i kulture dijaloga unutar i među zajednicama u BiH. Poseban fokus je na mladim ljudima, 
ženama, marginalizovanim grupama i medijima, kroz uključivanje u obuke, mirovne kampove, konferencije i 
druge događaje, kako bi se osnažili za iniciranje društvenih promjena i stvaranje trajnog mira. 

U okviru ovog programskog područja u 2021. godini realizovali smo sljedeće aktivnosti i projekte: "PRO 
Budućnost II", “Ultimate Survival Leadership Camp”, namijenjen mladim liderima iz BiH, te svečanu dodjelu 
novinarske nagrade „Srđan Aleksić“. 

 
 

PRO-BUDUĆNOST - Pomirenje, Razumijevanje, Odgovornost za budućnost 
 
PRO-Budućnost (Povjerenje, razumijevanje, odgovornost za budućnost) je USAID-ov projekat izgradnje mira i 
povjerenja među građanima i građankama svih etničkih i vjerskih skupina u Bosni i Hercegovini. 
Profesor Nerzuk Ćurak, šef Odsjeka za mirovne i sigurnosne studije pri Fakultetu političkih nauka u Sarajevu, 
podcrtao je važnost ovog projekta, nazvavši ga "najvećim mirovnim projektom u Bosni i Hercegovini". 
Aktivnosti se provode u preko 70 općina/opština/gradova u BiH, a projekat u kontinuitetu radi sa mladima, 
NVO, udruženjima žena, vjerskim zajednicama i liderima, političkim akterima, medijima i različitim nivoima 
institucija vlasti, koji će zajednički doprinijeti boljem razumijevanju građana/ki i naroda BiH. 
Projekat provodi američka humanitarna organizacija Catholic Relief Services CRS, sa partnerima: Caritasom 
BiH, Institutom za razvoj mladih KULT, Forumom građana Tuzla (FGT), Helsinškim parlamentom građana 
Banjaluka (HPG BL) i Međureligijskim vijećem u BiH (MRV BiH). 
 
Tokom 2021. godine HPG BL je, u okviru projekta, organizovao ukupno 11 Živih biblioteka. Od toga je 7 sesija 
organizovano online za 24 škole, na kojima je učestvovalo preko 300 srednjoškolaca/ki i njihovih 
nastavnika/ca. Uradili smo i 4 Žive biblioteke uživo - za studente/ice Filozofskog fakulteta u Tuzli i dvije sesije 
za studente/ice Filozofskog fakulteta u Banjaluci. Bili smo i dio Festivala amaterskog pozorišta u Višegradu. Na 
ovim sesijama bilo je oko 130 učesnika/ca.  
Živa biblioteka ima za cilj da smanji predrasude prema žrtvama koji dolaze iz drugih naroda i da razvija dijalog, 
toleranciju i empatiju. Ovo je relativno nova metodologija (od 2001.) za borbu protiv predrasuda, ksenofobije, 
mržnje i zvanična je metodologija Vijeća Evrope. Naša organizacija ima licencu za organizovanje Živih 
biblioteka i u proteklih 6 godina smo uradili preko 60 Živih biblioteka sa oko 2000 učesnika/ca, uglavnom 
srednjih škola i studenata/ica.  
 



 
Živa biblioteka Višegrad, 25. oktobar 2021. 

 
“Jako korisno dešavanje, aktivnost koja nam proširuje vidike i stvara prostor za razumijevanje, širenje mira i 
izbjegavanje predrasuda. Svaka čast svim ljudima, koji su danas bili tu, a i onima koji nisu, koji nose različite 
bolove, a ipak su spremni podijeliti ih sa drugima i živjeti sa njima. Drago mi je što su ovi ljudi odvojili svoje 
vrijeme, došli ovdje i podijelili svoje životne priče sa nama, i mislim da svi možemo da izvučemo jednu važnu 
pouku a to je da smo svi ljudi i da svi moramo jedni drugima pomagati, i prvenstveno gledati kao čovjek na 
čovjeka, a ne koje smo vjeroispovijesti i nacionalnosti”, zapažanje je jedne učesnice Žive biblioteke. 

 
 
ULTIMATE SURVIVAL LEADRSHIP CAMP  
 
Sedmodnevni „Ultimate Survival Leadeship Camp“ za mlade aktiviste/kinje održan je od 14. do 21. juna u 
Centru za posjetioce Pecka kod Mrkonjić Grada. Na kampu je učestvovalo ukupno 23 polaznika/ce od 18 do 35 
godina iz raznih krajeva BiH: Banja Luke, Sarajeva, Prijedora, Stoca, Gradačca, Gračanice, Zenice, Zavidovića, 
Čajniča, Teslića, Tuzle. 
Tokom sedam dana kampa učesnici/e su imali priliku raditi na ličnom, profesionalnom i političkom razvoju, 
učiti o različitim tipovima vođstva i raditi na identifikaciji mogućih zajedničkih akcija u svojim lokalnim 
zajednicama koje bi mogle dovesti do pozitivnih promjena. Imali su priliku upoznati se s iskustvima i dobrim 
praksama raznih grass root inicijativa iz BiH i svijeta.  
Osim teorijske nastave, za polaznike/ce su organizovane i brojne druge aktivnosti s ciljem jačanja timskog duha 
i zajedništva, fizičkog opuštanja, ali i upoznavanja prirode i  jačanja svijesti o potrebi zaštite prirodnih resursa.  
Rezultat sedmodnevnog zajedničkog rada mladih su četiri projektna prijedloga koje učesnici/e namjeravaju 
implementirati u svojim lokalnim zajednicama. Projekti se odnose na sadnju drveća u parkovima i školskim 
dvorištima, edukaciju o seksualnom i reproduktivnom zdravlju, uspostavljanje psihoterapijskog savjetovališta 
za učenike/ce, te rješavanje stambenog problema Roma u naselju Ilidža. 
  
Snimljena su i dva videa – jedan u obliku kratkog filma, a drugi kao dokumentarac koji možete pogledati na 
linku: https://www.youtube.com/watch?v=mktjp7pZyQk 
 
Projekat „Ultimate Survival Leadeship Camp“ je finansijski podržala Američka ambasada u BiH. 
 

https://www.youtube.com/watch?v=mktjp7pZyQk


 
Učesnici/e kampa, Pecka, jun 2021. 

 
 

NOVINARSKA NAGRADA „SRĐAN ALEKSIĆ“ 
 
Na svečanosti održanoj 21. maja 2021. godine u Banjaluci, po jubilarni 10. put organizovana je dodjela 
Novinarske nagrade “Srđan Aleksić”, koja se dodjeljuje za profesionalno i kontinuirano izvještavanje o 
marginalizovanim i ranjivim grupama u bh. društvu i za razvoj društveno-odgovornog novinarstva. 
Prvobitno je planirano da jubilarna 10. dodjela bude upriličena simbolično, 10. decembra 2020. na Dan ljudskih 
prava, ali zbog pandemije to nije bilo izvodljivo. 
Četvoročlani žiri u sastavu Milkica Milojević, Adis Šušnjar, Berislav Jurič i Slađan Tomić odlučio je da ove godine 
dodijeli pet nagrada i jednu specijalnu plaketu. 
 
Dobitnica prve nagrade “Srđan Aleksić” za profesionalno izvještavanje u 2020. je novinarka Minela Jašar 
Opardija sa televizije N1 u Kategoriji 1, u kojoj organizacije civilnog društva nominuju novinare i novinarke. 
Jašar Opardija je radila priče o djeci koja putuju 24 kilometra do škole, neujednačenim porodiljskim 
naknadama u kantonima Federacije BiH i problemima osoba sa invaliditetom. 
Drugu nagradu u Kategoriji 1 osvojila je Kristina Ljevak, slobodna novinarka, za seriju tekstova o Povorci 
ponosa i problemima sa kojima se suočavaju LGBT osobe u BiH. 
 
Specijalna plaketa u istoj kategoriji pripala je Lidiji Pisker sa portala media.ba, koja se u svojim tekstovima 
bavila diskriminacijom i ljudskim pravima, između ostalog, seksizmom, ejdžizmom i ubistvima žena. 
 
U Kategoriji 2, gdje su novinari/ke imali mogućnost da kandiduju svoje radove, prvu nagradu osvojila je Emina 
Dizdarević sa Balkanske istraživačke mreže (BIRN), koja je pisala o mnogim temama iz drugačijeg ugla i na 
drugačiji način. Najjači utisak ostavila je njena priča kako su organizatorima Povorke ponosa u Sarajevu 
postavljene posebne prepreke u ostvarivanju prava LGBT osoba na javno okupljanje i izražavanje mišljenja.  
 
Druga nagrada pripala je dvojcu Hilma Unkić i Ajdin Kamber, koji su imali tri odlične priče u kojima na kreativan 
i neobičan način razbijaju predrasude o osobama s invaliditetom, osobama sa mentalnim poteškoćama i 



ljudima u pokretu (migrantima). U njihovim pričama su ovi ljudi ono što oni uistinu jesu, a što većina ne želi da 
vidi. 
Treće mjesto osvojila je Alema Kazazić, koja nam je donijela dva ozbiljna, društveno i profesionalno vrlo 
senzitivna dokumentarca “Hrabre žene” i “Sto posto se volimo”, koja su predstavljena na način da probude 
emociju kod gledalaca i imaju dugotrajniji efekat. 
 
Novinarsku nagradu “Srđan Aleksić” ustanovili su 2010. godine nevladine organizacije Helsinški parlament 
građana Banjaluka, Fondacija Cure iz Sarajeva i Udruženje mladih novinara Republike Srpske, a nagrada je 
2013. godine postala dijelom Mreže za izgradnju mira BiH. 
 

 

 

Dodjela Novinarske nagrade Srđan Aleksić, Banjaluka 21.05.2021. 

 

 

 

 

 

 

 

 

 

 



Programsko područje:  

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u kojem 
žene i muškarci imaju jednake mogućnosti. Realizujemo ga kroz umrežavanje i podršku inicijativama u vezi sa 
rodnim pitanjima, osnaživanje žena koje su trenutno najveća marginalizovana grupa za učešće u javnom i 
političkom životu, edukaciju žena i muškaraca o pitanjima rodne ravnopravnosti,  treninge za žene u razvijanju 
različitih vještina, kampanje, istraživanja i analize javnih politika.  

U okviru programskog područja u 2021. godini radili smo na projektima: „Orodnjavanje ustavnih 
promjena IV“, „Ženska ljudska prava u BiH i EU integracije IV“,  „Unapređenje ženskih radnih prava”, 

“Edukacija sudija i tužilaca o rodno zasnovanoj diskriminaciji u oblasti rada“,  „Uključimo žene u procese 

promjena - Ženski savjetodavni odbor 2020 - 2021“, te započeli realizaciju projekta  “Za rodnu ravnopravnost 

je potrebno dvoje, by Selma Selman!”. Nastavili smo saradnju i na partnerskom projektu „Mir sa ženskim 

licem“.   

 

ORODNJAVANJE USTAVNIH PROMJENA  
 
Od januara 2021. nastavili smo rad na orodnjavanju Ustava BiH fokusirajući se na povećanje vidljivosti 
Platforme ženskih prioriteta sa amandmanima na Ustav iz rodne perspektive među građanima/kama, 
nosiocima/iteljicama vlasti u BiH i predstavnicima/cama međunarodne zajednice, te unapređenje zalagačkih 
mehanizama za uključivanje rodne komponente u ustavne promjene.  
 
Tokom 2021. godine realizovane su sljedeće aktivnosti: 

 

- Kreirana Strategija komunikacije sa akcionim planom 2021-2022, na kojoj je radilo 16 članica Inicijative i 

koja predviđa inovativne aktivnosti kojima će rad i Platforma prioriteta biti vidljivije u javnosti. Do kraja 

decembra 2021. godine realizovano je 65% predviđenih aktivnosti. 

- U okviru Strategije komunikacije sa akcionim planom 2021-2022 radne grupe Inicijative su realizovale 31 

aktivnost:  

- Radna grupa za zalaganje i lobiranje realizovala je 12 aktivnosti - sastanci sa predstavnicima/cama 

ambasada, EU delegacije u BiH, parlamentarcima/kama EU parlamenta i Parlamentarne skupštine BiH, kao 

i sa parlamentarnim komisijama. 

- Radna grupa za medijsko predstavljanje je realizovala 7 aktivnosti – tri intervjua, dva Biltena Inicijative koji 

daju šestomjesečni pregled rada Inicijative, dva Otvorena pisma koja su upućena na adrese međunarodnih 

i domaćih zvaničnika s ciljem ukazivanja na neophodnost promjene Ustava i uvažavanja građanske i rodne 

perspektive u tom procesu. 

- Radna grupa za predstavljanje u javnosti je imala 12 aktivnosti poput bilbord kampanje, učestvovanja i 

prezentacije Inicijative na međunarodnim i domaćim konferencijama i panel diskusijama, okruglim 

stolovima i putem uličnih akcija, kao i organizovanja, u saradnji sa drugim organizacijama civilnog društva, 

Osmomartovskih marševa u Banjaluci i Sarajevu.  

http://hcabl.org/projekti/tekuci-projekti/za-rodnu-ravnopravnost-je-potrebno-dvoje-by-selma-selman/
http://hcabl.org/projekti/tekuci-projekti/za-rodnu-ravnopravnost-je-potrebno-dvoje-by-selma-selman/


 
Radionica kreiranja Strategijske komunikacije sa Akcionim planom 2021-2022, 

5-7. maj 2021, Teslić 

 
- Četvrta skupština Inicijative održana je 2. jula 2021. godine i dogovoren je i usvojen dvogodišnji strateški 

okvir Inicijative za 2021. i 2022. godinu. Skupštini je prisustvovalo 11 članica koje su evaluirale dosadašnji 
rad Inicijative i izabrane su nove članice Koordinacionog odbora Inicijative, a Helsinški parlament građana 
Banja Luka je opet izabran za organizaciju koja koordiniše rad Inicijative naredne dvije godine.  

- Kreiran je i usvojen Okvir Strateškog plana Inicijative za 2021-2022 godinu koji sadrži četiri strateška cilja i 

konkretne strateške mjere koji će Inicijativu voditi ka ostvarenju njene vizije - Rodno pravedan Ustav Bosne 

i Hercegovine za društvo jednakih prava i mogućnosti. 

- Prvi sastanak novog saziva Koordinacionog odbora Inicijative održan je online 2. novembra 2021. na 

kojem su članice Koordinacionog odbora razgovarale o budućim aktivnostima Inicijative i načinima 

realizacije. Sastanak je iskorišten za evaluaciju rada Inicijative od januara 2021. godine, kao i za izbor 

predsjednice i potpredsjednice Koordinacionog odbora. 

- Platforma ženskih prioriteta sa amandmanima na Ustav BiH iz rodne perspektive predstavljena na 

zajedničkoj sjednici 4 parlamentarne komisije (ustavnopravne komisije Doma naroda i Predstavničkog 

doma, Zajedničke komisije za ljudska prava i Komisije za ostvarivanje ravnopravnosti polova 

Predstavničkog doma Parlamentarne skupštine BiH). 

- U saradnji sa Agencijom za ravnopravnost polova BiH raspisan konkurs za polaznike i polaznice  Online 

Master Class-a ”Orodnjavanje ustava u svjetlu EU i međunarodnih obaveza” koji će biti održan tokom 

februara i marta 2022. godine 

- U novembru 2021. je počeo rad (kreiranje online upitnika i prikupljanje odgovora) na istraživanju o 

stavovima građana i građanki BiH o Ustavu BiH koje će biti objavljeno tokom aprila 2022. godine. 

- Nastavljeno je kontinuirano objavljivanje tekstova, intervjua i infografika na blogu 

https://gradjankezaustavnepromjene.wordpress.com/ i Facebook stranici Inicijative. Na blogu je 

objavljeno ukupno 63 teksta (37 autorskih i 26 prenesenih iz drugih medija). Na Facebok stranici Inicijative 

objavljeno je preko 90 medijskih sadržaja. 
 

 

 

 

 

https://gradjankezaustavnepromjene.wordpress.com/


ŽENSKA LJUDSKA PRAVA I EU INTEGRACIJE    
 
Glavni cilj projekta “Ženska ljudska prava i EU integracije IV” je integrisati ženska prava i ravnopravnost polova 

u procese pristupanja BiH Evropskoj uniji. Projekat je finansiran od strane švedske fondacije Kvinna Till Kvinna i 

realizuje se do 31. decembra 2023.  

U toku 2021. implementirali smo sljedeće aktivnosti: 

► HPG BL učestvovao je na 22 konsultativna sastanka sa predstavnicima EU i međunarodnih institucija i 

organizacija kojima smo predstavili situaciju, potrebe i prioritete žena u BiH. Kroz ove sastanke, više od 20 

predstavnika i predstavnica EU i međunarodne zajednice je direktno informisano o situaciji na terenu.  

 

Sastanak sa predsjedavajućim Delegacije EP za saradnju sa BiH Romeom Franzom i europarlamentarcem Thomasom 
Waitzom 

► Tokom implementacije projekta HPG BL je dostavio 13 pisanih priloga/komentara za različite EU, UN i 

lokalne političke dokumente koji su, na određenom nivou, uticali na povećanje fokusa na žene. Neki od njih su: 

“Alternativni izvještaj o zahtjevu BiH za članstvo u EU 2019-2020”, objavljen i predstavljen u julu 2021. godine, 

zatim CLIP (Plan implementacije GAP III dokumenta na državnom nivou u BiH) koji je poslan EU Delegaciji u 

Sarajevu, a u čijem sastavljanju su učestvovale 4 ženske organizacije civilnog društva. Također smo aktivno 

učestvovali u konsultativnim obukama za pripremu strateških odgovora i akcionih dokumenata za IPA III. Cilj je 

bio osmišljavanje projekata koji doprinose postizanju ciljeva postavljenih u relevantnim strateškim 

dokumentima BiH i EU, s posebnim naglaskom na rješavanje potreba koje proizilaze iz 14 prioriteta Mišljenja 

Evropske Komisije i njihovu implementaciju.  

► Nakon održane online akademije u junu, 16 novih studenata/ica upoznalo se sa složenošću procesa koji nosi 

pristupanje EU i metodama zagovaranja, te su pokazali interes i spremnost da nastave saradnju sa HPG BL. 

Fokus na status žena u BiH u procesu evropskih integracija je također povećan zahvaljujući četiri studentske 

analize. Preko Facebooka te analize su došle do više od 5.500 ljudi.  

► Kada je u pitanju pristup ekološkim politikama iz rodne perspektive, u prvoj godini projekta preduzeti su 

značajni koraci koji se ogledaju u: 

https://eu-monitoring.ba/site/wp-content/uploads/2021/07/HRP_inicijativa_bhs_web_1207.pdf


 - definisanju Smjernica za djelovanje u oblasti rodne ravnopravnosti u politikama i strategijama u vezi sa 

životnom sredinom i klimatskim promjenama. Smjernice su rezultat participativnog procesa u kojem su 

učestvovale ekofeminističke aktivistkinje iz BiH i regije, uz facilitaciju gender ekspertica Zorane Antonijević i 

Zorice Skakun.  

“Jako mi se sviđa dokument, uživala sam dok sam čitala! Mislim da će koristiti čitavom pokretu 

(ljudskopravaškom, feminističkom i ekološkom), voljela bih da dođe do što većeg broja ljudi“, napisala nam je 

Nataša Crnković, eko-aktivistkinja iz Banjaluke, nakon čitanja Smjernica.  

- formiranju neformalne ekofeminističke grupe koja je imala 3 sastanka u drugoj polovini 2021. godine, a koja 

trenutno broji 7 aktivistkinja koje su voljne i motivisane da razmjenjuju informacije i sarađuju. 

- prikupljanju i objavljivanju podataka o ženama u elektroenergetskom sektoru BiH i transportu koje je 

pokazalo  da je samo 16% žena na rukovodećim pozicijama u elektroprivredama u BiH. S druge strane, u zemlji  

je više vozačica nego vozača (od ukupnog broja izdatih vozačkih dozvola u BiH u 2019. i 2020. godini, 53% su 

stekle žene). 

 

- slanju komentara na nacrt Urbanističkog plana Banja Luke. Prilikom pisanja komentara i prijedloga rukovodili 

smo se željom da u Nacrt inkorporiramo i rodnu perspektivu koja uopšte nije uzeta u obzir. Podaci koji su dati 

u Nacrtu Urbanističkog plana nisu razvrstani po polu i nedostaju analize potreba i aktivnosti koje žene i 

muškaraci obavljaju u javnom prostoru. Zajedno sa komentarima poslali smo i sa katalonskog prevedeni 

dokument „Urbanizam sa rodnom perspektivom“, koji je Barselonu uvrstio među 10 rodno najosjetljivijih 

gradova u Evropi. 



► hCa BL je takođe počeo da uključuje rodnu perspektivu u oblasti upravljanja krizama. Prikupljeni su podaci o 

strukturi, članstvu i odlučivanju u sistemu civilne zaštite u BiH, a zatim analizirani iz perspektive rodne 

odgovornosti i osjetljivosti. Najvažniji dio analize je set preporuka i smjernica koje se odnose na organizaciju i 

rad civilne zaštite, a sve u cilju njihovog rada u skladu sa principima rodne ravnopravnosti.  

► Barometar kao novi alat za mjerenje rodne osjetljivosti političkih partija bio je visoko praćen i od strane 

medija i građana. Prema statistici, rezultati Barometra su jedna od najpopularnijih i najgledanijih objava tokom 

godine sa dosegom od preko 470.000 osoba uključujući više od 800 reakcija (lajkova) na našim onlajn 

platformama. 

Rezultati prvog Barometra pokazuju da je među 5 ključnih političkih partija koje imaju svoje predstavnike na 

nekom nivou zakonodavne vlasti, Naša stranka rodno najosjetljivija – imaju najviše žena na rukovodećim 

pozicijama u stranci, pokrenuli su različite inicijative u parlamentima za poboljšanje položaja žena i podržali bi 

izmjenu Ustava iz rodne perspektive.  

 

 

► Nakon što je EIGE-ov rječnik preveden na bosanski i srpski jezik, a prethodno je preveden na hrvatski kao 

jedan od službenih jezika EU, HPG BL  je započeo sa promocijom rječnika u saradnji sa Agencijom za 

ravnopravnost polova BiH. Nakon Zoom prezentacije organizovane 29. juna, koju je pratilo 30-ak učesnika/ca, 

Agencija za državnu službu BiH nas je obavijestila da je putem svog Sistema upravljanja poslala vijest i link na 

Rječnik koji je otišao na oko 3.500 email adresa državnih službenika/ca BiH. Na našim društvenim mrežama 

(Facebook i Instagram) rječnik je promovisan svakog ponedeljka. Novinari/ke, studenti/ce i istraživači/ce su 

nas obavijestili da su koristili rječnik na našoj web stranici kao izvor informacija i značenja pojedinih pojmova. 

► HPG BL nastavlja redovno objavljivati sve relevantne informacije o procesu EU integracija na svojim online 

platformama (web sajt, FB i Instagram), sa posebnim fokusom na rodnu ravnopravnost i ženska ljudska prava. 

U izvještajnom periodu objavili smo oko 90 vijesti i članaka.  

► HPG BL svake godine, tokom novembra, učestvuje u Sedmici zagovaranja u Briselu. Ovaj događaj organizuje 

se s ciljem da se organizacijama civilnog društva na Zapadnom Balkanu pruži prilika da zagovaraju i razgovaraju 

o određenim pitanjima sa zvaničnicima/cama EU i članovima/cama Evropskog parlamenta u vezi sa EU 

integracijama i rodnom ravnopravnosti. Ove godine, HPG je prisustvovao u više od 10 zagovaračkih sastanaka 

od kojih izdvajamo sastanak sa Davidom Dentijem, službenikom  političkog odjela EU i Frederic Swinnenom, 

službenikom za osnovna prava. Također, sastanak sa Charlotte Isaksson (EEAS) u sklopu  agende “Žene, mir, 



sigurnost“ rezultiralo je njenim pozivom za predstavnicu HPG kao panelisticu na globalnom „strukturiranom 

dijalogu CSO“ sa više od 80 učesnika/ca iz cijelog svijeta. Također, o potrebama i prioritetima žena u BiH 

razgovarano je sa europarlamentarkom Malin Bjork gdje je HPG predstavio naše pionirske korake u pogledu 

zelenih politika iz rodne perspektive.  

 

UKLJUČIMO ŽENE U PROCESE PROMJENA  

HPG BL i organizacija Prava za sve angažovane su u partnerstvu sa švedskom fondacijom Kvinna till Kvinna 

kako bi se podržalo dalje učešće žena u procesima i mehanizmima vezanim za pristupanje BiH Evropskoj uniji u 

okviru programa „Uključimo žene u procese promjena - Ženski savjetodavni odbor 2020-2021”. Svrha Ženskog 

savjetodavnog odbora (WAB) je osigurati da su integracije ka EU rodno usmjerene i da se čuje ženski glas, kao i 

da su planirane aktivnosti vođene Akcionim planovima EU o rodnoj ravnopravnosti i osnaživanju žena u 

vanjskom djelovanju (GAP III). Ovim dokumentom EU se obavezala da će promovisati i unaprijediti rodnu 

ravnopravnost u svim svojim vanjskim odnosima i aktivnostima. 

Specifični ciljevi savjetovanja od strane HPG BL bili su: formirati grupu žena za zagovaračke aktivnosti i 

sastanke u okviru WAB inicijative, učestvovati na dva sastanka sa Delegacijom EU u Sarajevu, organizovati pet 

zagovaračkih sastanaka sa ambasadama u BiH, te približiti GAP III dokument drugim organizacijama i 

relevantnim institucijama. Ambasade koje su učestvovale na sastancima su: Austrijska ambasada, Francuska 

ambasada, Ambasada Slovačke Republike i US ambasada. Sastanci su značajno doprinijeli razmjeni iskustva i 

informacija, sa fokusom na njihove obaveze kroz GAP III dokument i veću posvećenost i bolji odnos prema 

ženskim pravima i ženskim organizacijama u BiH.  

 

Američka ambasada BiH u posjeti Helsinškom parlamentu građana BL 

 

 

 



UNAPREĐENJE ŽENSKIH RADNIH PRAVA   
 
“Unapređenje ženskih radnih prava” je četverogodišnji regionalni projekat koji je Helsinški parlament građana, 
kao partnerska organizacija, počeo implementirati u martu 2018. godine, a čiji je cilj poboljšanje razumijevanja 
diskriminacije i jačanje zakona, politika i procedura za bolje rješavanje rodne diskriminacije u Jugoistočnoj 
Evropi, a posebno u vezi sa ženskim radnim pravima.  

Kroz realizaciju projekta tokom posljednje godine implementacije, 2021. godine, intenzivno se zagovaralo za 
usvajanje Zakona o zaštiti od uznemiravanja na radu Republike Srpske i Smjernica za prevenciju seksualnog i 
rodno zasnovanog uznemiravanja, a neke od opština i institucija koje su usvojile Smjernice tokom godine 
uključuju privatni univerzitet Apeiron i opštinu Istočna Ilidža.  

Takođe, inicirali smo i uzeli učešće u tri zajedničke regionalne kampanje na društvenim mrežama, te tri bh. 
kampanje, i to povodom 16 dana aktivizma protiv nasilja nad ženama, povodom Osmomartovskog marša 
„Državo pokaži da nismo same“ i povodom promocije Zakona o zaštiti od uznemiravanja na radu RS.  
Pored toga, HPG je, samostalno ili u saradnji sa drugim organizacijama civilnog društva, sudjelovao u različitim 
konsultacijama i dao doprinos za izradu nekoliko važnih dokumenata u dijelu koji se tiče zaštite od rodno 
zasnovane diskriminacije u oblasti rada i zapošljavanja. Riječ je o Planu implementacije GAP III dokumenta na 
državnom nivou u BiH (CLIP), trećem periodičnom izvještaju Komitetu za ekonomska, socijalna i kulturna prava 
– CESCR; otvoreno pismo kreatorima politike EU kako bi se osiguralo rodno odgovorno zakonodavstvo o 
ljudskim pravima i ekologiji i korporativnoj odgovornosti, Alternativnom izvještaj o napretku BiH ka EU, 
rezoluciji Evropskog parlamenta, i drugim dokumentima.  

Održani su i mnogobrojni sastanci sa različitim organizacijama civilnog društva, inicijativama, domaćim i 
međunarodnim akterima kao što su: Sarajevski otvoreni centar, Atlanska inicijativa, OSCE misija u BiH, 
Westminster fondacija, Međunarodna fondacija za zaštitu branitelja/ca ljudskih prava (Front line defenders), 
Američka ambasada, Evropski savjet i drugi relevantni akteri.  

Proteklu godinu obilježio je i rad na drugom istraživanju rodno zasnovane diskriminacije (RZD) u području rada 
i zapošljavanja u BiH, koje pokriva razdoblje 2018-2020 godine. Istraživačka metodologija je kombinovala 
različite metode, uključujući pregled literature, pravnu analizu, upitnik relevantnim institucijama i 
organizacijama civilnog društva, online anketu, intervjue sa relevantnim mehanizmima zaštite, dubinske 
intervjue sa ženama koje su doživjele takvu diskriminaciju na poslu ili pri zapošljavanju. Slično, kako je 
objavljeno u prvom izdanju istraživanja iz 2019. godine, analiza je pokazala da je svijest o RZD-u ostala iznimno 
niska i među zaposlenicima/cama i među poslodavcima kako u identifikaciji, prijavljivanju i obradi slučajeva 
RZD. U odnosu na prvo istraživanje, drugo izdanje istraživanja pokazuje da je poraslo nepovjerenje u zaštitne 
mehanizme, ali i da je povećan broj aktera koji se bave tim pitanjima. Istraživanje je dostupno i u pdf formatu 
na: http://hcabl.org/rodno-zasnovana-diskriminacija-u-oblasti-rada-u-bih-2018-2020/.  

U sklopu projekta započeli smo i saradnju sa privatnim sektorom. Na poziv Unicredit banke gostovali smo u 
njihovom prvom podcastu u kojem smo govorili o važnosti pravovremenog odgovora na rodno zasnovano 
nasilje i mjerama koje poslodavac može poduzeti. Oko 100 uposlenika/ca banke upoznali su se sa različitim 
oblicima verbalnog, fizičkog i seksualnog nasilja i mogućnostima prijave nasilja, ukoliko se ono desi u toku 
radnog vremena.  

http://hcabl.org/rodno-zasnovana-diskriminacija-u-oblasti-rada-u-bih-2018-2020/


 

Svjetlana Ramić Marković gošća u prvom podkastu Unicredit banke u Banjaluci, 25. novembar 2021. 

 

Tokom ovog izvještajnog perioda u različitim medijima objavljena su 84 različita teksta/emisije/grafike, a kroz 
20 objava, gifova i animiranih objava javnost BiH smo upoznali s tim šta je rodna diskriminacija, gdje i kome 
prijaviti rodnu diskriminaciju i u kojim oblicima se javlja. 

Projekat se realizovao u saradnji sa Ženskom mrežom Kosova, kao nosiocem projekta, i partnerskim 
organizacijama - Centrom ženskih prava (Crna Gora), Reactor (Sjeverna Makedonija), fondacijom Kvinna till 
Kvinna (kancelarija u Srbiji), Gender Alliance for Development Center (Albanija), uz finansijsku podršku 
Evropske unije i Agencije za razvoj SIDA.  

 

EDUKACIJA SUDIJA I TUŽILACA O RODNO ZASNOVANOJ DISKRIMINACIJI U OBLASTI RADA  
 

Projekat “Edukacija sudija i tužilaca o rodno zasnovanoj diskriminaciji na radu” je imao za cilj podići svijest i 
razumijevanje rodno zasnovane diskriminacije, te uputiti sudije/tkinje i tužioce/teljice kako rješavati  slučajeve 
rodno-zasnovane diskriminacije u polju rada.  
Zbog epidemiološke situacije uzrokovane COVID-19, održan je jedan online (putem CISCO Webex platforma) i 
jedan uživo trening za sudije/tkinje i tužioce/teljice. Oba treninga su organizovana u partnerstvu sa Misijom 
OSCE-a u BiH i Javnom institucijom Centri za edukaciju sudija i tužilaca RS i FBiH (CEST RS, CEST FBiH). Više od 
120 sudija/tkinja i tužilaca/teljica iz 38 pravosudnih institucija upoznalo se sa načinima procesuiranja slučajeva 
rodno zasnovane diskriminacije u oblasti rada u BiH, kao i praksama Evropskog suda za ljudska prava u 
predmetima iz ove oblasti.   
Takođe, organizovali smo četiri dodatne obuke za različite aktere koji rade u području rodno zasnovane 
diskriminacije u oblasti zapošljavanja i rada. Treninzi su okupili ukupno 35 učesnika/ca iz 19 institucionalnih i 
vaninstitucionalnih aktera uključujući: Ministarstvo pravosuđa BiH, Ministarstvo za ljudska prava i izbjeglice 
BiH, Institucija Ombudsmana za ljudska prava, Visoko sudsko i tužilačko vijeće BiH, Samostalni sindikat 
državnih službenika i uposlenika FBiH, gender mehanizmi, institucije besplatne pravne pomoći, organizacije 



civilnog društva (Sarajevski otvoreni centar, Udružene žene Banjaluka, Glas žene Bihać, Vive žene Tuzla), biroi 
za rad i zapošljavanje, itd. 
 
U saradnji sa ekspertima/cama iz oblasti ljudskih prava i ravnopravnosti polova izradili smo i Bilten sudske 
prakse u oblasti rodno zasnovane diskriminacije na radu koji predstavlja jedinstven pregled tema u kojima se 
najčešće dešava rodno zasnovana diskriminacija na radu, ili u kojima postoje dileme u sudskom postupanju. 
Konkretne oblasti koje su obrađene uključuju: rodno zasnovanu diskriminaciju prilikom zapošljavanja; rodno 
zasnovanu diskriminaciju povodom uslova rada (različita plata za isti rad, napredovanje); diskriminaciju po 
osnovu majčinstva i roditeljstva u radnim odnosima (prekid ugovora o radu, roditeljski dopust i naknade); 
posebne oblike diskriminacije na radu (uznemiravanje i seksualno uznemiravanje, višestruka diskriminacija). 

Pdf izdanje Biltena je dostupno na: http://hcabl.org/bilten-sudske-prakse-u-oblasti-rodno-zasnovane-
diskriminacije-na-radu/.  

 
 
“Za rodnu ravnopravnost je potrebno dvoje, by Selma Selman!” 

  
Cilj projekta je podići svijest kod djece i tinejdžera/ki o osnovnim principima rodne ravnopravnosti. Projekat se 
realizuje u partnerstvu sa poznatom bosanskohercegovačkom umjetnicom Selmom Selman koja zadnjih 
godina radi na realiciji Njujork–Amsterdam–Bihać.    

Djevojčice i dječaci mogu da budu agenti promjena u pogledu diskriminatorih socijalnih normi i rodnih 
stereotipa, kao i pokretači rodnih sukoba, te je potrebna kontinuirana edukacija djece u ovoj oblasti, posebno 
imajući u vidu da obrazovni sistemi u zemljama Zapadnog Balkana ne pridaju dovoljno značaja ovim temama, 
te da često obiluju patrijarhalnim i stereotipnim stavovima po pitanju roda i pola. 

U sklopu projekta planirane su radionice za djecu uzrasta od 7-18 godina u Bosni i Hercegovini, Srbiji, Crnoj 
Gori, Sjevernoj Makedoniji, Albaniji i Kosovu.  

Prva radionica će okupiti djecu uzrasta od 7-14 godina, i obuhvataće teme: Zanimanja i rodni stereotipi, Žene 
liderke u mojoj sredini, Nasilje nije rješenje (kako prepoznati i odgovoriti na rodno zasnovano nasilje). Druga 
radionica će okupiti djecu uzrasta od 14-18 godina, i obuhvaće teme: Ravnopravnost u digitalnom svijetu, 
Online diskriminacija i Rodno odgovorni jezik. 

U sklopu radionica planiran je i performans “Pismo Omeru”. Performans se obraća muškarcu (Omeru) koji 
predstavlja metaforu za patrijarhalni sistem i ukazuje na problematiku djevojčica, djevojaka i žena koje žive u 
nejednakom društvu koristeći postojeće lokalne statistike.  

Projekat je finansijski podržan od strane GIZ ureda u BiH (Deutsche Gesellschaft für Internationale 
Zusammenarbeit (GIZ) GmbH. 

 

 

PARTNERSKI PROJEKTI:  
MIR SA ŽENSKIM LICEM - ŽENSKA INICIJATIVA ZA SUOČAVANJE SA PROŠLOŠĆU   
 
Aktivistkinje Fondacije Udružene žene i Helsinškog parlamenta građana BL su, u ime Inicijative Mir sa ženskim 
licem, čijim radom koordiniše Fondacija Lara iz Bijeljine, realizovale uličnu akciju 8. decembra 2021. godine i 
podijelile promotivni materijal građanima i građankama Banja Luke. Uličnu akciju i podjelu flajera četiri 
aktivistkinje ovih organizacija su iskoristile da u komunikaciji sa građanima i građankama ukažu na važnost 

http://hcabl.org/bilten-sudske-prakse-u-oblasti-rodno-zasnovane-diskriminacije-na-radu/
http://hcabl.org/bilten-sudske-prakse-u-oblasti-rodno-zasnovane-diskriminacije-na-radu/
http://hcabl.org/projekti/tekuci-projekti/za-rodnu-ravnopravnost-je-potrebno-dvoje-by-selma-selman/
https://www.selmanselma.com/


ustanovljavanja Dana sjećanja na žene stradale u ratu, kao i da ukažu na broj i sudbine stradalih žena u ratu, 
koji je većini bio nepoznat. Dobili smo ohrabrujuće reakcije i podršku većine osoba s kojima smo razgovarali.  
 

 
Ulična akcija, 8. decembar 2021, Banja Luka 

 

 

Helsinški parlament građana i Fondacija Udružene žene su 26. 11. 2021. podnijele Gradu Banjaluci dvije 
inicijative za dodjelu naziva ulica - po Miri Kesić, ženi koja je ostavila neizbrisiv trag u istoriji Banjaluke po 
svom izuzetnom humanitarnom radu u oblasti zbrinjavanja djece siročadi i koja je bila prva direktorica Doma 
za ratnu siročad ”Rada Vranješević” i Vahidi Maglajlić, jednoj od ukupno devet žena iz Bosne i Hercegovine 
koje su proglašne narodnim heroinama Narodno oslobodilačke borbe u Drugom svjetskom ratu. Ona je 
Banjalučanka koja je dala ogroman doprinos u formiranju Antifašističkog fronta žena (AFŽ) i koja je radila na 
opismenjavanju i uključivanju konzervativnih seoskih žena u društveno politički život na području Krajine.  

 



 
Feministička tura Banjalukom, 29. novembar 2021, Banja Luka 

 

Da bismo naše sugrađane i sugrađanke upoznali sa znamenitim ženama Banja Luke, onim što su radile i po 
čemu su zadužile ovaj grad, o čemu se rijetko ili nikako govori, organizovali smo Feminističku turu Banjalukom 
i predstavili i Leksikon „100 žena - 100 ulica po ženama“ koji obuhvata priče o ženama koje su pomjerile 
granice u svojim lokalnim zajednicama. Ovaj leksikon može biti odlična osnova za kreiranje feminističkih tura i 
u drugim gradovima BiH. 

 

 

Programsko područje:  

Jačanje kapaciteta organizacije 
 
Cilj je kontinuirano investirati u organizacioni razvoj i jačati kapacitete zaposlenih što će stvoriti temelje za dalji 
rast i razvoj udruženja.  
 
U 2021. godini učestvovali smo u izradi novog Strateškog plana organizacije za period 2021–2025. Na 
Strateškom planiranju smo redefinisali programska područja djelovanja i misiju organizacije i povezali smo naš 
rad i aktivnosti sa Ciljevima održivog razvoja. Pored toga, prihvaćena je namjera Dragane Dardić da se povuče 
sa funkcije izvršne direktorice koju je obavljala 10 godina. Za novog izvršnog direktora kasnije je izabran 
Aleksandar Žolja.  
 
Pored toga, tokom godine smo imali i pet internih sesija sa psihoterapeutkinjama čiji cilj je bio pomoći 
zaposlenima da bolje razumiju i da se bolje nose sa situacijom koju je COVID-19 donio sa sobom. Sesije su 
pokrivale teme relevantne za sve zaposlenike, kao što su emocije, gubitak, stres, ljutnja itd. 
   
 
 



INFO KUTAK 
____________________________________________________________________________________ 

Osmomartovski marš 
 
Pod sloganom “Siguran porođaj je političko pitanje!” u Banjaluci je održan jedanaesti po redu Osmomartovski 
marš koji su organizovale i podržale različite nevladine organizacije, uključujući i HPG BL. Marš kroz grad je 
počeo od Narodnog pozorišta RS, a završio se na Trgu Krajine, gdje su članice  “Oštre nule” pročitale iskustva 
žena koje su doživjele nasilje prije, tokom ili nakon poroda. Na Trgu Krajine je bilo organizovano i prikupljanje 
higijenskih sredstava, koja su donirana Porođajnom odjeljenju pri Klinici za ginekologiju i akušerstvo 
Univerzitetskog kliničkog centra Republike Srpske. 
 
 

 

Podrška inicijativi za izmjenu Zakona o Vijeću ministara  

Ženska mreža BiH, čija je HPG BL članica, podržala je inicijativu parlamentarki Mirjane Marinković Lepić i Aide 
Baručije za izmjenama i dopunama Zakona o Vijeću ministara Bosne i Hercegovine kojima se zahtjeva 
osiguranje najmanje 40% zastupljenosti manje zastupljenog pola prilikom imenovanja na najviše funkcije u 
Vijeću ministara BiH, kao i upotreba rodno senzitivnog jezika. 
Slične inicijative Ženska mreža BiH je podnosila 2015. i 2016. godine i “raduje nas što nakon 7 godina imamo 
priliku podržati inicijativu od samih zastupnica u Parlamentarnoj skupštini Bosne i Hercegovine koje svojim 
angažmanom zahtijevaju dosljednu primjenu zakona koji tretiraju ravnopravnost spolova u BiH”. 
 

Sporazum o saradnji sa Filozofskim fakultetom 

Helsinški parlament građana Banjaluka potpisao je 13. maja 2021. Sporazum o saradnji sa Filozofskim 

fakultetom u Banjaluci. Sporazum predviđa mogućnosti zajedničkih aktivnosti u oblastima nastave i 

unapređenja nastavnog procesa, naučno-istraživačkog rada, studentske prakse, inovacija, kulture, posebnih 

akademskih programa, i drugih područja od zajedničkog interesa. Potpisivanjem sporazuma napravljen je 

značajan iskorak u saradnji naše organizacije i ove viskoškolske ustanove koja je slične sporazume potpisala i 

sa udruženjima građana „Zdravo da ste“, „Genesis project“, „Nova generacija“ i Fondacijom „Udružene žene“.  



Narandžasti dan  
 
Grad Banjaluka se uključio u obilježavanje Narandžastog dana kojim se, svakog 25-og u mjesecu, podsjeća na 
važnost borbe protiv rodno zasnovanog nasilja. U obilježavanje ovog dana uključile su se i Fondacija Udružene 
žene, Oštra nula, Zdravo da ste i HPG BL kroz organizacija različitih događaja – od podjele promotivnih 
materijala do časa samoodbrane.  
  

 

Osuda napada na aktiviskinje 
 
Helsinški parlament građana je, zajedno sa drugim organizacijama civilnog društva, najoštrije osudio Dodikovo 
etiketiranje Tanje Topić kao strane plaćenice i kvislinga i vrijeđanje i pokušaj diskreditacije njene porodice. Ove 
uvrede i prijetnje od strane člana Predsjedništva BiH Milorada Dodika predstavljaju crtanje mete na čelu Tanje 
Topić samo zato što govori o o kriminalu, korupciji, zakulisnim radnjama, kršenju prava i političkoj nekulturi. U 
zajedničkom saopštenju organizacije civilnog društva koje rade na zaštiti ljudskih prava i sloboda pozvale su 
sve nadležne institucije da reaguju i zaštite Tanjina prava i njen fizički integritet, te da po službenoj dužnosti 
istraže okolnosti i utvrde činjenice sramnih napada na nju kao i prijetnje koje su joj upućene, procesuirajući 
Milorada Dodika i spriječavajući bilo kakav napad na Tanju Topić. Isto tako osudili smo i nezakonito privođenje 
aktivistice i braniteljice ljudskih prava Nidžare Ahmetašević u Sarajevu, nakon što je upozorila policajce da 
moraju imati maske na licu zbog korone. Policajci koji su upleteni u ovaj slučaj su postupili izrazito 
neprofesionalno i nezakonito te su neprimjerenim i nelegitimnim nasiljem lišili Nidžaru Ahmetašević slobode. 
Uz to su koristili pogrdne izraze i vrijeđali je, a pretrpjela je i nehuman tretman u samim policijskim 
prostorijama, pri čemu nisu ispoštovane pravilne zakonske procedure. 
 



  

 

Pridružili smo se i saopštenju Ženske mreže BiH koja je oštro osudila mizoginiju i govor mržnje usmjeren prema 
društveno politički aktivnim ženama u Bosni i Hercegovini. 
“Šta je zajedničko Ines, Nejri i Emini? Osim što su građanke našeg društva, one su u posljednje vrijeme izložene 
mizoginiji i jeziku mržnje putem socijalnih mreža zbog svog društveno političkog angažmana! Podsjećamo da 
javno izražavana mizoginija (mržnja ili odbojnost prema ženama ili djevojčicama), i govor mržnje po bilo kojoj 
osnovi potiču na počinjenje težih krivičnih djela koja, kao rezultat, mogu imati teške posljedice po žrtve. Koliko 
mizoginih sadržaja i govora mržnje je dovoljno da tužilaštva u BiH počnu raditi svoj posao, a sudovi 
sankcionisati počinjenja krivična djela? Da li je nama postalo sasvim normalno pozivati na silovanje, spominjati 
mrtve glave i davati seksističke komentare na nečiji izbor oblačenja? Pozivamo političke subjekte u Bosni i 
Hercegovini da osude mizoginiju i govor mržnje usmjeren prema ženama u Bosni i Hercegovini”, navedeno je u 
saopštenju Ženske mreže BIH.  
 
 
Sastanci sa gradonačelnikom  

Prvi susret grupe nevladinih organizacija iz Banjaluke (HPG BL, TIBIH, Oštra nula, Organizacija amputiraca 

UDAS i Capital.ba) sa novoizabranim gradonačelnikom Draškom Stanivukovićem i njegovim timom upriličen je 

7. maja u zgradi Gradske uprave Banjaluke. Na sastanku su otvorene brojne teme: od uspostavljanja Kuće 

ljudskih prava u Banjaluci, komunalnih taksi (Oštra nula je navela primjer kad im je traženo da plate korištenje 

parka Mladen Stojanović za “vikend aktivizma”, što ranijih godina nije bio slučaj), javnih prostora za 

oglašavanje, mjesta za javna okupljanja koja su limitirana na dvije lokacije u gradu, do tranpsarentnosti 

zapošljavanja u gradskoj upravi, kao i mogućnosti sufinansiranja projekata koje OCD realizuju u sklopu 

programa EU ili drugih donatora. Bilo je riječi i o mogućnosti uspostavljanja savjetodavne pozicije za osobe sa 

invaliditetom pri kabinetu gradonačelnika čiji cilj bi bio uključivanje perspektive invaliditeta prilikom izrade 

lokalnih planova, strategija, odluka, itd, kao i o otvaranju Pčelarske akademije na Manjači. 



 

Drugi sastanak održan je 29. juna, kako bi se razmotrilo šta je od prethodno dogovorenog urađeno. Ponovljen 

je zaključak da se treba formirati Radna grupa ispred Gradske uprave koja bi bila u direktnom i redovnom 

kontaktu sa organizacijama civilnog društva.  

Forum za ravnopravnost generacija  
 
Helsinški parlament građana je dio koalicije od 145 organizacija za ženska prava koje su potpisale i podržale 
Rezime politika sa osam preporuka za poboljšanje finansiranja za feminističke pokrete koji se zagovara u 
Parizu, u sklopu Foruma za ravnopravnost generacija (FRG). Obaveza akcijske koalicije koja trenutno okuplja 
145 organizacija za ženska prava bila je da predloži skup konkretnih, ambicioznih i neposrednih akcija za 
razdoblje od 2020. do 2025. godine, kako bi se ostvarilo opipljiv uticaj na rodnu ravnopravnost i ljudska prava 
djevojčica i žena.  
 

 
 

 

 

 



Donacija knjiga   

HPG BL dobio je još jednu zahvalnicu, ovaj put od Tima Čitalića kojima smo donirali knjige za školsku biblioteku 
u OŠ “Đorđo Panzalović” u Osinji, naselju u blizini Derventi.    

U zahvalnici koja je stigla na našu adresu, mladi iz Tima Čitalića su napisali: “Hvala Vam što ste nam pomogli da 
opremimo školsku biblioteku u JU OŠ “Đorđo Panzalović” u Osinji čime ste uljepšali djetinjstvo i školske dane, 
ne samo našim prijateljima, već i budućim generacijama naše škole. Radeći na ovom projektu naučili smo da mi 
mladi možemo dosta učiniti da poboljšamo stvari u svojoj okolini i da uvijek ima dobrih ljudi koji su spremni 
pomoći. Vi ste nam pomogli da naši snovi postanu java.”  

 

“Pink taksa” 
 
Slanjem komentara na Nacrt Zakona o porezu na dodatnu vrijednost BiH, Helsinški parlament građana je 
podržao inicijativu Sarajevskog otvorenog centra da se proizvodi za higijensku upotrebu (dječije pelene, 
podlošci za pelene, pelene za odrasle, higijenski ulošci, tamponi i sl.) oslobode plaćanja poreza, u skladu sa 
Rezolucijom Evropskog parlamenta od 15. januara 2019. o ravnopravnosti polova i politikama oporezivanja u 
EU. Praksa oporezivanja higijenskih proizvoda za žene poznata je i kao ”tampon tax” ili ”pink tax”, te 
predstavlja formu rodno zasnovane diskriminacije. U BiH porez na dodanu vrijednost na higijenske proizvode 
iznosi 17%. 
 

 
 

HPG BL na događajima drugih  

Predstavnici HPG BL su tokom godine učestvovali na različitim konferencijama, webinarima i radionicama. 

Tako smo 5. maja pratili webinar „Kroz prizmu društvene jednakosti do bolje politike životne sredine“  na 

kojem smo imali priliku čuti iskustva Slovenije i Srbije u zaštiti životne sredine. Primjera radi, u Sloveniji su uveli 

subvencije od 100% kao podršku ugroženim domaćinstvima da zamijene zastarjele i ekološki štetne sisteme 

grijanja alternativnim modelima grijanja, npr. na solarnu energiju, dok su predstavnice “ALHem” iz Srbije 

govorile o uticaju hemikalija na zdravlje ljudi, posebno žena. One su istakle da su štetne hemikalije prisutne 

svuda – u vodi, zraku i proizvodima koje kupujemo (konzervirana hrana, dječije igračke, kozmetika, sredstva za 

čišćenje…). Pratili smo i prezentaciju „Analize usklađenosti zakona i politika RS sa međunarodnim 

standardima u vezi sa seksualnim uznemiravanjem“. Autor analize Mile Šikman je iznio podatak da je u 

periodu 2017–2021 u Republici Srpskoj podnijeto 50 izvještaja/prijava za polno uznemiravanje, i donesene 



dvije pravosudne presude. „Od 50 izvještaja koji su otišli sudovima, 45 njih se ticalo seksualnog uznemiravanja 

na Internetu“, naveo je Šikman. Učestovavali smo i na konferenciji na kojoj je 3. decembra u Banjaluci 

predstavljena publikacija „Integritet novinarstva i transparentnost medija u BiH“. Prema podacima do kojih 

su došli autori publikacije, od 615 portala u BIH, 270 je bez impresuma, dok većina ostalih ima samo parcijalne 

informacije o uredništvu i vlasništvu nad portalom. 

Stanje ljudskih prava u BiH 
 
Predstavnica Helsinškog parlamenta građana Svjetlana Ramić Marković učestvovala je u panel diskusiji u 
okviru konferencije “Ljudska prava. Naša prava. EU za tvoja prava.” na kojoj se razgovaralo o stanju ljudskih 
prava u BiH, antidiskriminacijskom i rodnom zakonodavstvu u državi. Na panelu su takođe učestvovali 
Ombudsmen za ljudska prava BiH, predstavnik Misije OSCE u BiH i advokat Dario Sandić iz Banjaluke. 
Konferencija je organizovana od strane Info centra Evropske unije u Bosni i Hercegovini povodom 
Međunarodnog dana ljudskih prava, 10. decembra 2021. godine u Domu omladine. 
Na druge dvije panel diskusije razgovaralo se o položaju medijskih radnika/ca i medijskim slobodama u 
današnjem društvu, a posebno o medijima i ljudskim pravima, kao i o tome kako mladi tumače ljudska prava, 
kako vide svoja prava, njihovu primjenu i položaj mladih u društvu, te sam odnos mladih prema ljudskim 
pravima.  

 

 
 
 
 
Srijedom na Filozofskom  
 
U sklopu manifestacije “Srijedom na Filozofskom” 22. decembra predstavili smo rad i tekuće aktivnosti 
Helsinškog parlamenta građana studentima i studenticama različitih odsjeka ovog fakulteta. Svoje aktivnosti 
predstavile su i organizacije Zdravo da ste, Fondacija Udružene žene i Genesis Project Banjaluka.  
Dragana Dardić je govorila o projektima udruženja koji se tiču promocije i zaštite ženskih ljudskih prava, 
feminističkoj turi kroz Banjaluku, novinarskoj nagradi “Srđan Aleksić”, želeći da naglasi širok dijapazon metoda 
i tema kojima se organizacija bavi, te da pokaže studentima/icama razne mogućnosti za djelovanje i 
uključivanje u rad nevladinih organizacija.  

 



 
 
Podijelimo odgovornost ravnopravno 
 
HPG BL se u 2021. godini pridružio neformalnoj inicijativi „Podijelimo odgovornost ravnopravno“ koja želi da 
bude aktivno uključena u aktuelne rasprave o izmjenama Izbornog zakona BiH. 
Inicijativa je krajem godine uputila svoje prijedloge za izmjenu i dopunu Izbornog zakona BiH Komisiji za 
ostvarivanje ravnopravnosti polova Parlamenta BiH i Interresoronoj radnoj grupi za izmjenu izbornog 
zakonodavstva BiH. Amandmanima koji su otišli na ove adrese traži se da “svaka kandidatska lista ima jednak 
broj kandidata muškog i ženskog spola koji se na listi raspoređuju naizmjenično”, kao i izmjena na osnovu koje 
bi se sa kompenzacionih listi popunjavao nedostajući broj izabranih žena od minimalno 40%. Inicijativu, pored 
HPG BL, čine: Sarajevski otvoreni centar, Centar za mlade „KVART“ Prijedor, Fondacija CURE, Udruženje 
građana Budućnost Modriča, Forum Lijeve Inicijative, te političarke Besima Borić,  Alma Kratina, Sanja Renić, 
Gordana Vidović,  Azra Okić  i Senada Bosno, te Adnan Kadribašić. 

 
 
 
 
 
 
 
 
 
 
 
 



PUBLIKACIJE U 2021 
 
 

 
 
 

 
Život u lokalnoj zajednici je pravo svih ljudi, pa 
tako i osoba sa invaliditetom. No, u Bosni i 
Hercegovini ovo pravo je uskraćeno ili značajno 
narušeno velikom broju njenih građana/ki. 
Osobe s invaliditetom su dio populacije koja je 
u najvećem riziku od isključenosti iz zajednice. 
 
Kroz ovu Analizu, autori su se bavili temom 
prava na životu u zajednici osobama s 
invaliditetom iz ugla procesa 
deinstitucionalizacije. 
Analiza je posvećena svim osobama s 
intelektualnim teškoćama u BiH, kao najviše 
marginaliziranom dijelu populacije koja je u 
najvećem riziku od institucionalizacije i 
narušavanja prava na život u lokalnoj zajednici 
uz praktičnu podršku baziranu na ličnim 
izborima i željama. 
 
Praksa institucionalnizacije, nažalost, još uvijek 
preovladava u BiH. Prema podacima Institucije 
Ombudsmana za ljudska prava, danas je u BiH 
3.000 osoba smješteno u ustanove zatvorenog 
tipa, a broj osoba u riziku od institucionalizacije 
je višestruko veći. 

 

 
 

 
 
 
 
 
 
 
 
 
 
 
 
 
 
 
 
 
 
 



 

 

 
 

 
 
Analiza „Pristupačne informacije, pravo za sve“ je 
pokazala da nijedna od sedam ključnih institucija 
zakonodavne i izvršne vlasti u BiH (parlamenti i vlade 
na državnom i entitetskom nivou i Predsjedništvo 
BiH) nema web stranicu u potpunosti prilagođenu i 
pristupačnu za osobe sa invaliditetom. Osim 
standardne mogućnosti odabira veličine slova, 
stranice nisu jednostavne za snalaženje, pretraživanje 
i razumijevanje, neki sadržaji uopšte nisu dostupni 
OSI i, generalno, stranice nemaju drugih mogućnosti 
dodatnih prilagođavanja i/ili korištenja pomoćnih 
tehnologija za osiguravanje pristupačnosti.  
Analiza je nastala u okviru projekta “Zajednice 
različitih, ali ravnopravnih građana” kojeg realizuju 
Organizacija amputiraca “Udas” Banja Luka u 
partnerstvu sa Helsinškim parlamentom građana 
Banja Luka i Udruženjem građana “Nešto Više” iz 
Sarajeva, a koji je podržala Evropska unija. 

 
 

 

 
 
 

 
 

Publikacija „Rodna ravnopravnost je važna za sve – 
Kratki vodič za urodnjavanje organizacija civilnog 
društva“ je prevashodno namijenjena organizacijama 
civilnog društva i treba da im pomogne da nadograde 
svoju organizacionu kulturu, da urodne i dopune 
svoje interne propise i procedure, ali i da urodne 
svoje programe i aktivnosti. 
 
U ovom Vodiču naći ćete odgovore na pitanja: 
Zašto je važna rodna ravnopravnost i šta je ustvari 
urodnjavanje? 
Kako urodniti strukturu vaše organizacije? 
Na koji način integrisati rodnu perspektivu u projekte 
i programe? 
Koje korake trebe preduzeti za neposredno 
djelovanje? 

 

 
 

 

 
 
 



 

 
 

 

Helsinški parlament građana je u saradnji sa 
ekspertima/cama iz oblasti ljudskih prava i 
ravnopravnosti polova izradio Bilten sudske prakse u 
oblasti rodno zasnovane diskriminacije na radu koji 
predstavlja jedinstven pregled tema/situacija u 
kojima se najčešće dešava rodno zasnovana 
diskriminacija na radu, ili u kojima postoje dileme u 
sudskom postupanju. 

Konkretne oblasti koje su obrađene uključuju: rodno 
zasnovanu diskriminaciju prilikom zapošljavanja; 
rodno zasnovanu diskriminaciju povodom uslova rada 
(različita plata za isti rad, napredovanje); 
diskriminaciju po osnovu majčinstva i roditeljstva u 
radnim odnosima (prekid ugovora o radu, roditeljski 
dopust i naknade); posebne oblike diskriminacije na 
radu (uznemiravanje i seksualno uznemiravanje, 
višestruka diskriminacija). 

 

 
 

 

 

 

 

 

 

 

 

 

 

 

 

 
 

 

 

 

 

 

 



EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam Pojam civilnog društva, pojam nevladinih organizacija, 
uloga, status i zakonski okvir u BiH, formiranje i 
registrovanje nevladine organizacije, pojam aktivizma i sl... 

Ljudska prava u mojoj zajednici Ljudska prava, istorijat, pojam diskriminacije, mehanizmi 
zaštite ljudskih prava, ugrožene grupe, modaliteti uticaja na 
vlast radi zaštite ljudskih prava... 

Ravnopravnost polova Pojam pola i roda, pojam diskriminacije po osnovi pola, 
rodni stereotipi i predrasude, seksualnost, položaj žena i 
muškaraca u BiH društvu, zakonski okvir za ravnopravnost 
polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike Pojam rodne analize, rodno osjetljive i rodno odgovorne 
praktične politike... 

Izvještavanje o različitostima u 
medijima 

Uloga medija u savremenom društvu, stereotipi i 
predrasude u medijima, društveno marginalizovane grupe i 
njihovo prikazivanje u medijima, diskriminacija u medijima 
(mogućnost fokusa na specifične teme)... 

Rodno osjetljivo izvještavanje u 
medijima  

Uloga medija u savremenom društvu, portreti muškaraca i 
žena u medijima, diskriminacija u medijima, zakonski okvir 
za rad medija u BiH, rodna analiza medijskih sadržaja 
(mogućnost fokusa na specifične teme)... 

Razvoj volonterizma  Pojam volonterizma, načini za uključivanje i angažovanje 
volontera/ki u rad organizacije, zakonski okvir, razvoj 
volonterske mreže ... 

 

 

 

 

 



Izgradnja kapaciteta organizacije 

Naziv treninga Teme 

Vođenje nevladine organizacije i 
obezbjeđivanje sredstava za rad 

Pojam nevladine organizacije, zakonski okvir za djelovanje 
nevladinih organizacija, struktura nevladine organizacije i 
donošenje odluka, misija, vizija i programske aktivnosti 
nevladinih organizacija, načini finansiranja nevladinih 
organizacija... 

Izrada strateškog plana Strateško planiranje i važnost planiranja, misija i vizija, 
analiza problema, programsko planiranje, ciljevi i rezultati, 
analiza unutrašnjih i vanjskih pretpostavki za realizaciju 
plana, saveznici i protivnici... 

Izrada projektnih prijedloga Pojam projektnog prijedloga, analiza problema, ciljeva i 
rezultata, matrica logičkog okvira, popunjavanje forme 
projektnog prijedloga, finansijski aspekt projekta i projektni 
budžet, ugovor sa donatorima...  

Osnove finansijskog vođenja 
nevladinih organizacija 

Specifičnosti rada nevladinih organizacija i zakonski okvir, 
finansijske obaveze nevladinih organizacija prema državi i 
prema donatorima, usklađivanje zahtjeva donatora i 
domaćih finansijskih institucija, organizovanje finansijskog 
poslovanja u NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje 
kampanje, lobiranje 

Pojam javnog zagovaranja, planiranje akcije javnog 
zagovaranja, ciljne grupe javnog zagovaranja, pojam 
kampanje, pojam lobiranja... 

Odnosi s javnošću i predstavljanje u 
medijima 

Pojam odnosa s javnošću, metode komunikacije u 
odnosima s javnošću, odnosi s medijima, kako postati vijest, 
načini komunikacije s medijima, saopštenje za javnost, pres 
konferencija, specifičnosti tv i radio nastupa... 

Rješavanje sukoba, pregovaranje i 
nenasilna komunikacija 

Pojam sukoba, načini rješavanja sukoba, interesno 
zasnovano rješavanje sukoba, pozicije i interesi u sukobu, 
mirenje i medijacija, komunikacijske vještine – nenasilna 
komunikacija... 

Pregovaranje Pojam pregovaranja, interesno zasnovano pregovaranje, 
pozicije i interesi, prepreke pregovaranju i put do 
sporazuma, faze u postupku pregovaranja, analiza opcija i 
utvrđivanje prijedloga... 

Facilitacija i donošenje odluka Pojam facilitacije, donošenje odluka u grupi, komunikacijske 
vještine, kompromis i konsenzus, put do konsenzusa, 
glasanje... 



Integralna sigurnost  Pojam integralne sigurnosti, prepoznavanje izazova i 
prijetnji, analiza konteksta, kreranje sigurnog  prostora za 
rad i djelovanje, razvoj strategija za primjenu koncepta 
integralne sigurnosti ... 
 

  

 

 

 

PREGLED RASPOLOŽIVIH SREDSTAVA I TROŠKOVA U 2021 
IZNOS U 

KM 
IZNOS U 

EUR 
   

RASPOLOŽIVA SREDSTVA U 2021. GODINI     

Neutrošena sredstva iz 2020. godine 185602,82 94897,21 

Donatorska sredstva po projektima 396474,90 202714,39 

Individualne donacije udruženju 1419,79 725,93 

Nenamjenske donacije udruženju od pravnih lica 0,00 0,00 

Prihod od članarina 0,00 0,00 

Povrat PDV-a  2268,14 1159,68 

UKUPNO RASPOLOŽIVA SREDSTVA 585765,65 299497,22 
   

TROŠKOVI U 2021. GODINI     

Neto plate 158498,71 81039,11 

Porezi i doprinosi na plate 94284,04 48206,66 

Troškovi kancelarije (iznajmljivanje prostora, struja, voda,  grijanje itd.) 8126,25 4154,89 

Troškovi telefona i interneta 1735,10 887,14 

Troškovi spoljnog njigovodstvenog servisa i revizije finansijskih 
izvještaja 

3981,20 2035,55 

Troškovi bankovnih provizija 2947,57 1507,07 

Troskovi aktivnosti 174641,13 89292,59 

UKUPNI TROŠKOVI 444214,00 227123,01 

   
Raspoloživa sredstva za 2021. godinu 585765,65 299497,22 

Ukupni troškovi u 2021. godini 444214,00 227123,01 

Neutrošena sredstva u 2021. godini 141551,65 72374,21 
 

 

 

 

 

 

 



 

Osoblje Helsinškog parlamenta  
građana:  

Dragana Dardić  

Aleksandar Žolja 

Željka Umićević 

Jelena Vukelić 

Milica Marković 

Bojana Ilić 

Miladina Grujić 

Svjetlana Ramić Marković 

Dragan Adamović 

 

 
 
 
 
 

 

 

 

Donatori koji su podržavali naš rad u 2021. godini:  

Fondacija “Kvinna Till Kvinna” Švedska 
USAID  
Heinrich Böll Stiftung   
Evropska unija 
CCFD – Terre Solidaire  
GIZ (Deutsche Gesellschaft für Internationale Zusammenarbeit) GmbH 
Američka ambasada u Bosni i Hercegovini 
 


